
Filologiya məsələləri, № 8, 2019 

 308

ƏSMƏR HÜSEYNOVA 
Nizami Gəncəvi adına Ədəbiyyat İnstitutu 

Hüseyn Cavid küc 119 
e.posta: esmer74.17@mail.ru 

 
60- 70-Cİ ILLƏRİNİN ƏDƏBİ PROSESİ  BƏKİR NƏBİYEVİN  TƏNQIDINDƏ 

 

Xülasə 
 

Məqalə akademik Bəkir Nəbiyevin keçən əsrin 60-70-ci illərinə təsadüf edilən tənqidçilik 
fəaliyyətinə həsr olunub. Bu tənqidi məqalələrdə Azərbaycan ədəbi mühitinin mövzu-ideya 
sənətkarlıq  axtarışları təhlil edilir. Təhlil zamanı akademikin müxtəlif mövzulara eyni həssaslıqla 
yanaşması nəzərə çatdırılır. Məqalənin predmeti müxtəlif ədəbi nəsillər və yaradıcı üslublarını 
təmsil edən yaradıcı nəslin poetik irsidir. Akademikin 60-70-ci illərdəki tənqidi fəaliyyətində 
müasirlik anlayışı, müxtəlif meryarlar əsasında cağdaş ədəbi prosesin mənzərəsinə layiqli qiymət 
verilməsi nəzərə çatdırılır. Məqalədə Bəkir Nəbiyevin tənqidçilik fəaliyyəti boyu 
mühakimələrindəki obyektivlik və prinsipiallıq, ədəbi fakt və hadisələri həyati gerçəkliklər fonunda 
təfsir etmək cəhdləri onun bir tənqidçi fərdiyyətini səciyyələndirən məziyyətləndirən biri kimi izah 
və sərh olunur. Akademikin 60-70-ci illərdəki tənqidi fəaliyyətində müasirlik anlayışı, müxtəlif 
meryarlar əsasında cağdaş ədəbi prosesin mənzərəsinə layiqli qiymət verilməsi nəzərə çatdırılır. 
Məqalənin tədqiqat problemi akademik Bəkir Nəbiyevin elmi-ədəbi irsində 60-70-ci illər ədəbi 
prosesidir. Akademikin elmi-nəzəri təhlilləri dövrün ədəbi-nəzəri kontekstində həll olunmuşdur. 
Tədqiqatda problemin həllində müqayisəli araşdırmalardan istifadə olunmuşdur. Araşdırmada 
həmçinin Bəkir Nəbiyevin həmin dövr tənqidinin statistik-xronoloji tərəfləri də öz əksini tapmışdır. 
Akademikin bu onilliklər yaradıcılığının mövzu-problem dairəsi elmi-nəzəri təhlildən keçmişdir. 

 Araşdırmada ilk dəfə olaraq Bəkir Nəbiyevin 60-70-ci illər tənqidi özünün metodoloji elmi-
nəzəri istiqamətləri ilə dəyərləndirilmişdir. Məqalədə bu nəticəyə gəlinmişdir  ki, akademikin 60-
70-ci illər tənqidi çoxşaxəli olmaqla yanaşı, həm də məhsuldar olmuşdur. 

 

Açar sözlər:  ədəbi-tənqidi fəaliyyət, poetik irs, müasir tələblər, yaradıcılıq axtarışları, 
sənətkarlıq məsələləri 

 
 Keçən əsrin 60-cı illəri keyfiyyət baxımından ədəbi bədii və elmi-nəzəri fikrin inkişafında 

təmamilə yeni bir yaradıcılıq mərhələsi kimi xarakterizə olunur. Ədəbi tənqid bu illərdə ədəbi-bədii 
düşüncənin dərin qatlarında gizlənən ictimai mətləblərin izah və şərh etmək üçün belə əlverişli 
zəmindən yararlanmağa cəhd göstərir, yeni yaranan nümunələri obyektiv və prinsipial mövqedən 
qiymətləndirilməsinə çalışırdı. Bəllidir ki, 60-cı illəri  əlahiddə bir mərhələ kimi formalaşmasında 
yalnız bu ərəfədə ədəbi tənqidə gələn o dövrün gənc tənqidçilərinin adına yazmaq düzgün olmaz.  
Bu proses  həm də ədəbi-estetik hadisə olaraq müasirlik duyğusunu böyük sənətkarlıqla ifadə 
etməyə meyilli, eyni zamanda kifayət qədər yaradıcılıq təcrübəsinə malik olan  yaşlı nəslin 
nümayəndələrinin yaxından iştirakı ilə gerçəkləşir. Novatorluq axtarışlarının ədəbi-bədii təcrübəyə 
təsiri məsələsini araşdıran tədqiqatlarda poeziyanın timsalında nəzərə çarpan keyfiyyət 
dəyişmələrini ədəbi-tənqidi düşüncəyə də eynilə şamil etmək olar. Bu baxımdan tanınmış tənqidçi 
Vaqif  Yusiflinin irəli sürdüyü mülahizələr obyektiv təsir bağışlayır: “Yenilik axtarışları ədəbiyyatı 
həm məzmunca, həm də formaca təkmilləşdirir, onun daxilən zənginləşməsini şərtləndirir. Çünki 
ədəbiyyat eyni prinsiplər, qaydalar və modellərlə qapanıb qala bilməz, bu prinsiplər və qaydalar 
məzmunca, mahiyyətcə və forma-struktur baxımından dəyişməli, yeniləşməlidir”.  (1; s. 40 )   

Bəkir Nəbiyevin bir tənqidçi kimi yaradıcılıq axtarışlarının 60-70-ci illərə təsadüf edən dövrü 
belə bir dəyişikliklərlə, yeniliklərlə müşayiət olunan mərhələyə təsadüf etməsi, hər şeydən əvvəl, 
bədi həqiqətlə həyati gerçəkliklər arasında əlaqə və tənasübü izləmək kimi meyarların önə çəkilməsi 
ilə şərtlənir. Bu dövr ədəbi tənqidinin və bütövlükdə tənqidçi nəslinin milli-mənəvu, ictimai-sosial 

fəallığını  təsbit edən prinsirial nəzəri-estetik amillər yaranan belə bir siyasi-deoloji ab-havanın 
məcrasında yeni keyfiyyət və xüsusiyyətlər qazanır.  Onu da qeyd etmək lazımdır ki, bir tənqidçi 
kimi Bəkir Nəbiyevin yaradıcılıq axtarışlarının yetkin bir səviyyəyə qalxmasında 60-70-ci illər 
xüsusi bir mərhələ təşkil edir. Əvvəlki onillikdə qazanılan  müəyyən təcrübənin davam və inkişafı 
olaraq yeni ictimai-tarixi şəraitdə fəaliyyət tənqidçinin yaradıcılığın ən müxtəlif sahə və 
istiqamətlərinə sənət meyarları baxımından münasibət bildirmək üçün münbit zəmin yaradır, təhlil 
və ümumiləşmələrinin həyatla, zamanla sıx əlaqə və bağlılıqda izah və təfsirinə əsaslı şəkildə təsir 
göstərir. Elmi-nəzəri fəaliyyətinin ilk mərhələsindən fərqli olaraq  bir tənqidçi kimi Bəkir 
Nəbiyevin vievin 

aldığı poemalarına şamil olunan sənətkarlıq məsələlərinə xüsusilə geniş yer ayırmaqla, tənqidçi 
onun bir sənətkar kimi  poetik təkamülünü şərtləndirən amillərə diqqət yönəldldərək belə bir yekun 
ümumiləşdirici qənaətə gəlirək yazırdı: “Xəlil Rzanın bu yaxınlarda yazdığı  “Qatar gedir Araz 
boyu” adlı şeiri çox nəcib və aktual bir mövzuya – Cənubi  Azərbaycanda yaşayan qardaşlarımızın 
azad həyat haqqında duyğularının tərənnümünə həsr edilmişdir. Bu şeirin gözəlliyi orasındadır ki, 
onun lirik qəhrəmanı vətəninin, xalqının taleyini düşünən nəcib bir oğul, mərd və ağıllı bir insandır. 
Onun kədəri də, həsrəti də böyük mənəvi qüvvəyə malik olan vüqarlı bir insnın kədəri və həsrətidir. 
Biz qəsdən Xəlil Rzanın müxtəlif dövrlərdə yazdığı əsərlərdən qatar motivləri ilə bağlı olan 
epizodları bir-birinin ardınca misal gətirdik.” (2)  

Şairin poemalarının mövzusu,  ideya - sənətkarlıq xüsusiyyətlərinə münasibət bildirilən 
mülahizələrdə nail olunan yaradıcılıq axtarışları yetərincə izah və şərh olunur. Bu baxımdan şairin 
“Məhəbbət dastanı” poeması barədə səsləndirilən fikirlərlər təbii və inandırıcı təsir bağışlayır. 
Tənqidçi şairin poema üzərində yenidən işləyərək onun təkmilləşdirilmiş variantı ilə oxucuların 
görüşünə gəlməsini faktını bir məsuliyyət və tələbkarlıq nümunəsi olaraq müsbət dəyərləndirir.  
Bəkir Nəbiyevin bu illərdə yeni nəşr olunan şeir nümunələri ilə bağlı resenziyalarında, müxtəlif 
ədəbi nəsilləri təmsil edən sənətkarlar haqqında yazdığı məqalələrdə də müasirlik aparıcı bir xətt 
kimi seçilir. Bu meyardan çıxış edilərək sənətkarın həyatla, zamanla, real gerçəliklərlə 
münasibətinin mühüm tərəfləri aşkarlanır. Müasirliyin bir ədəbi-estetik kateqoriya olması ilə bağlı 
tənqidçi münasibəti ilə yazıçı və ya şair baxışı arasında fərqli bir yanaşmanın da mövcudluğu istisna 
olunmur.      

Bəkir Nəbiyevin 60-70-ci illərdəki tənqidi fəaliyyətində müasirlik anlayışı tez-tez işlədilən, belə 
bir meyar əsasında çağdaş ədəbi prosesin mənzərəsinə qiymət verilən aparıcı müddəalardandır. 
Müasirlik meyarlarından çıxış edərək o 70-ci illərdə qələmə aldığı məqalələrindən birində 
Azərbaycan poeziyasının görkəmli nümayəndəsi Xalq şairi, Sosialist Əməyi Qəhrəmanı Süleyman 
Rüstəmin yaradıcılıq palitrasına məxus səciyyəvi məqamlar üzərində fikir və mülahizələr yürüdür, 
müəllif belə bir təhlil üsulunda milli poetik düşüncənin keçdiyi təkamül prosesindən və bu prosesdə 
fəal şəkildə  iştirak edən qələm sahiblərinin axtarışlarından da yan keçmir ki, bu da ədəbi-tarixi 
təcrübəyə bütöv və sistemli münasibəti sərgiləyir. Portret cizgiləri silsiləsindən olan “Günəşli illərin 
şairi” məqaləsində Bəkir Nəbiyev şairin yaradıcılıq aləminə belə bir müqayisəli aspektdən 
yanaşaraq onun sənətkar fərdiyyətinə məxsus cizgiləri üzə çıxarmağa çalışır. Tənqidçinin 
müşahidələrindəki  fikir və qənaətlər bu baxımdan mühüm maraq kəsb edir: “Xalqın hafizəsində, 
qəlbində, ümumən onun təfəkkür tərzində, poetik əbədiyyətə qovuşması baxımından S. Rüstəmin ən 
populyar əsərlərini S. Vurğunun “Azərbaycan” şeiri və “Vaqif” dramı, R.Rzanın “Bəxtiyar” şeiri və 
“Lenin” poeması, M.Rahimin “İkiqat cinayət” və “Leninqrad göylərində” poeması, O.Sarıvəllinin 
“Gətir, oğlum, gətir!”, Ə.Cəmilin “Can nənə, bir nağıl de!” şeirləri kimi nadir nümunələrlə 
müqayisə etmək olar. Əsərlərinin bu cür geniş yayılmasının ilkin səbəbi S. Rüstəmin xalq taleyi ilə 
qırılmaz tellərlə bağlılığıdır. Onun həyatında baş verən mühüm  tarixi təbəddülatlara qarşı sənətkar 
həssaslığı, şeirlərindəki bədiilik qüvvəsi, obrazlılıq və ahəngdarlıqdır.” (3; s. 14-15)  

        Bir tənqidçi kimi “Müasirlik və sənətkarlıq uğrunda” adlı məqalələrdən ibarət kitabındakı 
yazılar bu mənada tənqidçinin ədəbiyyat və sənət məsələləri ilə bağlı düşüncələrini, ədəbi- bədii  
fikrin inkişaf dinamikası barədə təəssüratlarını dolğun şəkildə əks etdirirdi. Məqalə və icmal 
xarakterli bu kitabda toplanan yazılar Bəkir Nəbiyevin konkret bir zaman kəsiyində mətbuat 
səhifələrində dərc etdirdiyi rəy və düşüncələrini əks etdirmir, topluda ədəbi növ və janrların ümumi 
mənzərəsi müasirlik və sənətkarlıq nöqteyi-nəzərindən təhlil olunur.  

       Kitaba daxil edilən ilk məqalənin “Müasirlik və sənətkarlıq uğrunda!”  sərlövhəsi altında 
təqdim olunması da bu mənada əlamətdar görünür. Müəllif yaradıcılıq təcrübəsi üçün vacib olan 
komponent və anlayışlardan çıxış edərək tarixən formalaşan poetik təcrübənin və ənənənin inkişaf 
və davamı kimi 60-cı illərin ədəbi prosesinə münasibət bildirir, bu istiqamətdə son dərəcə 
ümumiləşdirilmiş yekun nəticələrə gəlirdi. Məlumdur ki, tarix boyunca formalaşaraq yetkin bir 
səviyyəyə gəlib çatan şeir yalnız bir yaradıcılıq sahəsi ilə bərabər, həm də bir mədəniyyət faktoru 
kimi milli ədəbi təcrübədə özünəməxsus mövqe qazanmaq statusuna yiyələnmiş aparıcı 
istiqamətlərdəndir. Məqalənin ilk tezisvari müddəalarında bu cəhət özünü bütün səviyyələrdə 

nümayiş etdirməkdədir. Belə bir münasibəti ifadə edən mülahizələrdə doğru olaraq qeyd olunur ki: 
“Bütün ədəbi növlər kimi, şeirin də məziyyəti onun həyatı doğru-düzgün əks etdirməsində, müasir 
və mübariz ruhunda, öz poetik vasitələri ilə duyğulara hakim kəsilib, ürəklərə yol tapmasında, 
mütərəqqi bəşəri ideyalar, gözəl və səmimi hisslər aşılamaq qüdrətindədir.” (4; s. 3) Məqalədə 
kifayət qədər yaradıcılıq təcrübəsinə malik olan şairlərlə bərabər yenicə şeir-sənət aləmində ilk 
addımlrını atan gənc ədəbi qüvvələrin poetik axtarışları barədə mülahizələrin irəli sürülməsi bu 
sahəyə   ardıcıl və mütəmadi münasibətin nəticəsi olaraq gerçəkləşirdi. Poetik hiss və duyğudan 
məhrum,  təbii və inandırıcı təsir bağışlamayan, həyati gerçəkliklərlə heç bir əlaqəsi olmayan 
nümunələrə  təcrübəli şairlərin yaradıcılığında rast gəlinməsi hallarına münasibət bildirərkən 
tənqidçinin güzəştsiz və barışmaz mövqe nümayiş etdirməsi diqqəti çəkir. Bununla əlaqədar 
Məmməd Rahimin bəzi şeirlərində sönük və poetik duyğudan uzaq detal və təfərrüatlara yer 
ayrılmasına münasibət bildirərkən tənqidçi doğru olaraq adi informasiya səviyyəsindən o yana keçə 
bilməyən, bədiilik və obrazlı düşüncə tərzindən uzaq bir nümunə kimi üzərində dayanılan “Gəl, 
gözümün işığı!” şeirində sənətkarlıq baxımından zəif məqamları inandırıcı şəkildə üzə çıxarırdı. 
Eyni tələbkarlığı tənqidçinin epik nümunələri təhlil edən icmal səciyyəli məqaləsinə aid etmək olar. 
Məqalədə poena janrının real imkanları, son illərdə yaranan yeni nümunələri xülasə şəklidə 
nəzərdən keçirilməklə yanaşı, əsas diqqət  konkret olaraq  60-cı ildə yaranan epik nümunələrin 
təhlilinə yönəldilir. Bəkir Nəbiyev 60-cı illərdə yazılan epik əsərlər sırasında Mirmehdi 
Seyidzadənin, Zeynal Xəlilin, İslam Səfərlinin, Hüseyn Hüseynzadənin  Nəbi Xəzrinin, Atif 
Zeynallının, Əliağa Kürçaylının, Rüfət Axundovun, İbrahim Kəbirlinin, Famil Mehdinin, Ənvər 
Əlibəylinin,  Nəriman Həsənzadənin, Ramiz Məmmədzadənin poemalarını xüsusilə fərqləndirir, 
epik səciyyə daşıyan, mövzu və ideya-bədii xüsusiyyətləri ilə seçilən nümunələrin sənətkarlıq 
xüsusiyyətlərini  şərtləndirən məqamlar barədə geniş fikir mübadiləsi aparır. Müəllifin 1960-cı ilin 
məhsulu olan epik örnəklərdə tarixi mövzulara fəal münasibəti xüsusi olaraq nəzərə çatdırır, belə bir 
marağın səbəblərini tarixə və tarixi keçmişin ibrətamiz hadisələrinə şairlərin müasirlik 
mövqeyindən yanaşmanın bariz təzahürü kimi qiymətləndirərək belə bir nəticəyə gəlir ki: 
“Keçənilki poemaların mövzu etibarı ilə yuxarıda göstərdiyimiz  tənasübdə olmasının özü 
təqdirəlayiq bir haldır və şairlərimizin epik əsərlərdə bu günün hadisələrinə və qəhrəmanlarına  
geniş yer verdiklərini göstərir. Bunu da qeyd edək ki, tarixi mövzuda yazılmış poemalar sırasında  
qruplaşdırdığımız  əsərlərin müəllifləri təsvir etdikləri  hadisələrə müasir tələblər səviyyəsindən 
yanaşmağa çalışmış, tarixilik prinsipinə əsasən düzgün riayət etmişlər.” (5; s.20) Bu qeydlərdən 
göründüyü kimi, tənqidçi janrın real imkanları və inkişaf perspektivlərini iki mühüm ədəbi-estetik 
meyar – tarixilik və müasirlik prinsipləri əsasında müəyyənləşdirir ki, bu  da bəhs olunan 
yaradıcılıq məsələləri barədə əhatəli və inandırıcı mülahizələr yürüdülməsinə bir vəsilə olur. Burada 
nəzəri müddəalardan çıxış etməklə epikliyi özündə bir sistem halında ehtiva edən səciyyəvi  
cəhətlərin vacibliyi məsələsi də unudulmur, birillik poema yaradıcılığında belə bir tənasübün hansı 
istiqamətə meyilliliyi məsələsinə əhəmiyyətli yer ayrılır. Bəkir Nəbiyev belə məqamlarda da öz 
tənqidçi manerasına sadiq qalır, nəzərə çarpan qüsur və nöqsanlara  obyektiv baxış bucağından 
münasibət bildirməyə çalışırdı.  

            Bəkir Nəbiyevin teatr və dramaturgiya sahələrinə intensiv marağının yaranması da bu 
yaradıcılıq mərhələsindən başlayaraq tədricən geniş bir məcraya doğru istiqamətlənir. Doğrudur, 
tənqidçinin bu yaradıcılıq mərhələsində haqqında bəhs edilən sahələrə həsr olunan məqalə və 
resenziyaları kəmiyyət etibarı ilə bir o qədər də çox deyil. Ancaq  bu yazılar sanbal və elmi-nəzəri 
səviyyəsinə görə digər yaradıcılıq sahələrinə həsr olunan məqalə və tədqiqlərdən heç də geridə 
qalmır, bir qədər də mahiyyətinə varsaq, mürəkkəbliyinə və struktur xüsusiyyətlərinə və görə bir 
neçə incəsənət növünü özündə cəmləşdirən teatr sənətinin spesifik cəhətlərini konkret nümunələrin 
timsalında açmaq tənqidçidən və sənətşünasdan xüsusi istedad və bacarıq tələb etdiyini nəzərə alsaq 
burada kəmiyyətin deyil, keyfiyyətin üstün bir göstərici olduğuna tamamilə əmin ola bilərik. 
Yazıçı-dramaturq İmran Qasımovun dramaturgiyası, tamaşaya çıxarılan əsərlərinin  səhnə 
təcəssümü ilə bağlı düşüncələr, rus dramaturqlarının milli dram teatrında oynanılan əsərləri barədə 
qələmə alınan məqalə və resenziyalar bu istiqamətdə fikir söyləməyə, tənqidçinin elmi-nəzəri 
fəaliyyətinin genişliyi və əhatə dairəsi barədə müəyyən təsəvvür yarada bilir. Poeziyanın sənətkarlıq 

məsələrinə, epik şeirin ideya-bədii xüsusiyyətlərinə, bədii nəsrin geniş yayılmış janrlarından olan 
hekayə yaradıcılığına, povest və poman kimi geniş həyat lövhələrini və  insan xarakterlərini təsvir 
edən nümunələr ətrafında irəli sürdüyü fikir və mülahizələr, dramaturgiya sahəsində yaranan yeni 
nümunələrin təhlilinə həsr olunan yazıları öz xarakteri etibarı ilə  bir tənqidçi kimi Bəkir Nəbiyevin 
60-70- ci illərdəki ədəbi-tənqidi fəaliyyətini məhsuldar və fəal  axtarışlar dövrü kimi 
səciyyələndirməyə əsas verir.  

Литературный процесс 60-70-х годов в критике Бакира Набиева 

Резюме 
 
Статья посвящена критике академика Бекира Набиева в 60–70-е годы. Эти критические 

статьи анализируют тему и идею азербайджанской литературной среды. Во время анализа 
академик убежден, что он с одинаковым скептизмом относится к различным предметам. 
Предметом статьи является поэтическое наследие творческого поколения, представляющего 
разные литературные поколения и творческие стили. Критической деятельности академика в 
60-х и 70-х годах предполагает понятие современности, дающее достойную оценку 
современному литературному процессу на основе различных критериев. Статья посвящена 
объективности и княжество  признанных критиками суждений Бакира Набиева. Попытки 
проанализировать литературные факты и события на фоне жизненных реалий 
интерпретируются как одна из наиболее характерных для его критической личности. Задачей 
исследования статьи является литературный процесс в литературном наследии академика 
Бекира Набиева в 60–70-х годах. Научно-теоретический анализ академика был решен в 
литературно-теоретическом контексте периода. Сравнительные исследования были 
использованы для решения проблемы. Опрос также отразил статистические и 
хронологические аспекты критики Бакира Набиева того периода. Научно-проблемный отдел 
десятилетий творчества академика был преодолен опасностью. 

Впервые в исследовании 60–70-летняя критика Бакира Набиева была оценена его 
методологическими научно-теоретическими направлениями. В статье делается вывод, что 
60-70-летняя критика академика была разносторонней и продуктивной. 

 
Ключевые слова: литературно-критическая деятельность, поэтическое наследие, 

современные требования, поиск творчества, проблемы мастерства 

A.Huseynova  

 
The literary process of the 60-70s in Bakir Nabiyev's criticism 

 
Summary 

 
The article deals with criticism of academician Bekir Nabiyev in the 60s and 70s. These critical 

articles analyze the topic and idea of Azerbaijani literary environment. The subject of the article is 
the poetic heritage of the creative generation representing various literary generations and creative 
styles. The critique of the academician's critical activity in the 60s and 70s is contemplated by the 
notion of modernity, giving a decent estimate of the contemporary literary process on the basis of 
different criteria. The article focuses on the objectivity and objectivity of Bakir Nabiyev's critically 
acclaimed judgments. Attempts to analyze literary facts and events on the background of vital 
realities are interpreted and interpreted as one of the most characteristic of his critical personality. 
The research problem of the article is literary process in the literary heritage of academician Bekir 
Nabiyev in the 60s and 70s. The scientific and theoretical analyzes of the academician were solved 
in the literary-theoretical context of the period. Comparative studies have been used to solve the 
problem in the research. The survey also reflected the statistical and chronological aspects of  Bakir 
Nabiyev's criticism of that period. The scientific problem department of the academician`s  decades 
of creativity was overcome by danger. 

For the first time in the study, critique of 60-70 years by Bakir Nabiyev was evaluated by his 
methodological scientific-theoretical directions. The article concludes that the academician's 60-70 
years of criticism was versatile and productive. 

 
Key words: literary-critical activity, poetic heritage, modern requirements, creativity search, 

mastery issues 

